
 MT 

SUĠĠERIMENTI 

Il-Kumitat għall-Affarijiet Legali jistieden lill-Kumitat għall-Ambjent, is-Saħħa Pubblika u s-

Sikurezza tal-Ikel, bħala l-kumitat responsabbli, biex jinkorpora s-suġġerimenti li ġejjin fil-

mozzjoni għal riżoluzzjoni tiegħu: 

A. billi l-protezzjoni ta' speċijiet ta' annimali u pjanti fil-periklu hija kwistjoni ta' interess 

globali, li teħtieġ kooperazzjoni bejn in-nazzjonijiet kollha, inklużi dawk tal-UE; 

B. billi l-Istati Membri kollha ffirmaw il-Konvenzjoni dwar il-Kummerċ Internazzjonali fl-

Ispeċijiet ta' Fawna u Flora Selvaġġi fil-Periklu (CITES) u l-UE aderiet għal din il-

Konvenzjoni fl-2015; 

C. billi pjan ta' azzjoni fil-livell Ewropew biex jindirizza l-kwistjoni tat-traffikar ta' 

organiżmi selvaġġi huwa pass fundamentali 'l quddiem; 

D. billi l-prinċipju tal-effikaċja tal-azzjoni pubblika tirrikjedi li l-Istati Membri jikkoordinaw 

l-azzjonijiet tagħhom sabiex speċijiet fil-periklu jiġu protetti b'suċċess; 

E. billi l-prinċipju tas-sussidjarjetà jirrikjedi li l-Istati Membri jkunu ħielsa li jagħżlu l-mezzi 

biex jiksbu l-għan li jiġu protetti speċijiet ta' annimali u pjanti fil-periklu; 

F. billi, minħabba n-natura unikament transkonfinali ta' reati tat-traffikar ta' organiżmi 

selvaġġi, l-UE għandha taħdem biex tistabbilixxi regoli minimi dwar id-definizzjoni u s-

sanzjonar ta' tali reati, skont l-Artikolu 83(1) tat-Trattat dwar il-Funzjonament tal-Unjoni 

Ewropea (TFUE); 

1. Jilqa' l-Pjan ta' Azzjoni tal-UE tal-Kummissjoni kontra t-Traffikar ta' Organiżmi Selvaġġi; 

2. Iqis li l-UE jeħtieġ li tintensifika l-isforzi komuni tagħha kontra t-traffikar ta' organiżmi 

selvaġġi, issa li hija parti għall-Konvenzjoni CITES; 

3. Jistieden lill-Kummissjoni u lill-awtoritajiet tal-Istati Membri biex iżidu l-kooperazzjoni 

tagħhom fil-ġlieda kontra t-traffikar ta' organiżmi selvaġġi, b'mod partikolari bejn l-

aġenziji ta' infurzar, inklużi l-pulizija, id-dwana, l-awtoritajiet ġudizzjarji u l-awtoritajiet 

ta' spezzjoni sanitarja u tal-kummerċ; 

4. Jaqbel mal-Kummissjoni li l-attivitajiet tat-taħriġ huma parti essenzjali tal-ġlieda kontra l-

kriminalità organizzata, inkluż it-traffikar ta' organiżmi selvaġġi; 

5. Iqis li l-ġlieda kontra t-traffikar ta' organiżmi selvaġġi tista' tagħmel progress permezz ta' 

strumenti ta' liġi mhux vinkolanti ("soft law"); jinnota, madankollu, li f'xi każijiet tista' 

tkun meħtieġa azzjoni leġiżlattiva sabiex tiġi assigurata ċ-ċertezza legali u biex jinħolqu 

regoli vinkolanti; 

6. Jistieden lill-Kummissjoni tieħu passi lejn l-istabbiliment ta' regoli minimi komuni dwar 

id-definizzjoni tar-reati u s-sanzjonijiet kriminali relatati mat-traffikar ta' organiżmi 

selvaġġi, skont l-Artikolu 83(1) tat-TFUE. 

 


